
Uunga siunnersuut: Naartunermi, erninermi meeravissiartaarnermilu sulinngiffeqartarneq 

ullormusiaqartarnerlu pillugit Inatsisartut inatsisaata allanngortinneqarnera pillugu Inatsisartut 

inatsisaat nr. xx, xx. xxx 2019-imeersoq   (Angajoqqaat sulinngiffeqartarnerinut piffissarititaasup 

sivitsorneqarnera)  

  

Siumut-minngaaniit Naalakkersuisut Inatsisissatut Inatsisaata allanngortinneqarnissaanik 

saqqummiussaat uunga tunngasoq Naartunermi, erninermi meeravissiartaarnermilu 

sulinngiffeqartarneq ullormusiaqartarnerlu pillugit Inatsisartut inatsisaata 

allanngortinneqarnera pillugu Inatsisartut inatsisaat nr. xx, xx. xxx 2019-imeersoq   (Angajoqqaat 

sulinngiffeqartarnerinut piffissarititaasup sivitsorneqarnera) imaattumik oqaaseqarfigissavarput. 

 

Siumut-minngaaniit nuannaarutigaarput Naalakkersuisut inatsimmik allannguilerlutik 

saqqummiussinerat.  

Taanna aallaaveqarpoq inatsisartut UKA 2018-mi imm. 106-mi Angajoqqaat sulinngiffeqartarnerat 

pillugu malittarisassani atuuttut allanngortinnissaannut allannguusioqqullugit inatsisartut 

kissaateqarneratigut. Taamaallillunilu sapaatip akunnerini sisamani sivitsorneqartussanngorlugu 

massakkut inatsisissaq siunertaqarpoq. 

 

Siumumiit nuannaarutigaarput siunissami anaananngortussat kiisalu aamma 

angajoqqaarsianngortussat sivisunerusumik meeraq pingaartitaanik nammaqataalluarlutik 

inooqateqalersinnaanerannik. Tamattami nalunngilarput meeqqap tunngavilerneqarnera 

pitsaasumik kinguneqarluartartoq. Tassa anaanaasut, angajoqqaajusut angajoqqasiaasullu 

piffissami meeqqap inunngorneraniit toqqissisimallutik perorsaaqataasinnaanerat massakkut 

inatsisissap tunngavileqataaffigissavaat.  

 

Siumut-miit naatsorsuutigaarput aammalu qularutiginngilarput naartunermi erninermi 

meeravissiartaarnermilu pissutsit oqilisaaqataaffigalugit, kiisalu aamma 

qitornarsiartaarusussinnaasunut pitsaanermik aqqutissiuusseqataaffigissagipput inatsimmik 

nutaassami.  

Taamatut oqaaseqarluta Siumut-miit Naalakkersuisut inatsisissatut saqqummiussaat tamakkisumik 

taperserlugu ataatsimiisitaliamut ingerlateqqinneqarnissaa kissaatigaarput. Ataatsimiisitaliarlu 

sulilluarnissaanni kissaallugu. 

